
Le tiers des troys, o piteuse nouvelle :
Le tiers des trois icy gist estendu
Le tiers des trois, o mort par trop cruelle,
Mais qui est il ? assez I’as entendu

Peuple Francoys, c’est le tiers filz de France,
De ton repos la totale esperance,

Las quel regret perdre ainsi devant terme
Un Prince tel en sa jeunesse ferme,

Ses faitx hautains bien donnoient a cognoistre
Qu’en ses bas lieux il devoit bien peu estre
Car de fortune & la rage & ’envie

Telz demy-dieux gueres ne laisse en vie

Il est donc mort ce Prince tant bien né
Fleuron Royal de vertu tant orné

Tant renommé pour ses perfections

Tant estimé de toutes nations

Que sans la mort qui I’a fait deceder

Au vol de I’Aygle on I'eust veu succeder

Sa grand’ vertu eust tel heur merité

Aussi (sans mort) il y eust herité :

Mais il a mieux si on vient au partage :

Car avec Dieu il a son heritage

Hors de Fortune hors de peine & soucy

Ses bonnes meurs nous le font faire ainsi.

